
D.ª  VIRGINIA FRAGA DIAZ,  SECRETARIA XERAL DO  CONCELLO  DE  TEO  (A

CORUÑA)

CERTIFICA:

Que a Alcaldía, con data de 20 de agosto de 2019, ditou a seguinte RESOLUCIÓN:

RESOLUCIÓN DA ALCALDIA

ASUNTO:  Finalización procedemento de selección para contratación dun/ha técnico/a 

de turismo do Concello de Teo (segunda convocatoria).

EXPEDIENTE: 2019/G003/000633 

Considerando que, mediante Decreto da alcaldía de 13 de xuño de 2019 (nº 462/19),

convocouse  un  proceso  selectivo  para  a  contratación  laboral  temporal,  por  unha

duración de 8 meses, mediante concurso-oposición, dun/ha técnico/a de turismo para o

concello  de  Teo,  aprobándose  as  bases  da  convocatoria,  convocatoria  que  foi

publicada no BOP de 19 de xuño de 2019.

Considerando  que,  realizado  o  proceso  conforme  ás  citadas  bases,  ningún  dos

aspirantes superou o mesmo, ao non ter acadado as puntuacións mínimas esixidas na

proba  da  fase  de  oposición  (cuestionario  tipo  test,  cuxa  valoración  ascendía  a  15

puntos, debíase acadar un mínimo de 7,5 para superalo, e proba escrita práctica, cuxa

valoración ascendía a 5 puntos, debéndose acadar unha puntuación mínima de 2,5

puntos para superala), o que obrigou a efectuar, mediante Decreto da alcaldía de 6 de

agosto de 2019 (res. 600/2019), unha segunda convocatoria do proceso de selección.

Considerando que, con posterioridade á data citada, unha das aspirantes, D.ª Liduvina

Campoamor Sánchez, formulou dúas reclamacións (7 de agosto de 2019 (rex. entrada

nº 5047) e 12 de agosto de 2019 (rex. entrada nº 5095)), solicitando a anulación de

dúas preguntas (37 e 60) do cuestionario tipo test da fase de oposición.

Considerando  que,  reunido  o  Tribunal  o  mércores  14  de  agosto,  acordou

motivadamente,  desestimar a reclamación presentada por  D.ª  Liduvina Campoamor

Sánchez, o 7 de agosto de 2019 (rex. entrada nº 5047), solicitando a anulación da

pregunta  37  do cuestionario  tipo  test,  e  estimar  a  reclamación  presentada por  D.ª

Liduvina  Campoamor  Sánchez,  o  12  de  agosto  de  2019  (rex.  entrada  nº  5095),

solicitando a anulación da pregunta 60 do cuestionario tipo test,  o que dou lugar á

substitución desta última pregunta pola primeira pregunta das de reserva, a 61, e á

revisión de todos os cuestionarios tipo test da fase de oposición para dar efectividade

ao acordado.

Feita  a  revisión  indicada,  e  en  virtude  da  mesma,  se  produciron  variacións  nos

resultados obtidos no cuestionario tipo test polos/as aspirantes que se presentaron ao

mesmo, obtendo a sra. Campoamor no cuestionario citado a puntuación de 7,6 puntos,

superando así a puntuación mínima esixida (7,5), puntuación mínima que tamén tiña

superada no exercicio práctico da fase de oposición (3,78 sendo 2,5 a mínima), o que

levou ao Tribunal a facer, á vista do resultado final do proceso selectivo, proposta de

nomeamento  de  D.ª  Liduvina  Campoamor  Sánchez  para  a  súa  contratación  como

técnica  de  turismo  do  concello  de  Teo,  proposta  que  unha  vez  que  foi  elevada  á

alcaldesa accidental, o 16 de agosto de 2019, levou a ditar o correspondente Decreto

de contratación da persoa citada (res. nº 619/2019), de 16 de agosto, facéndose así

mesmo público no taboleiro de anuncios do concello,  na web municipal,  e na sede

electrónica.

Considerando que neste contexto, ao ter desaparecido a causa que motivou efectuar

unha segunda convocatoria do proceso  selectivo, procede deixar esta sen efecto ao

resultar materialmente imposible continuala por causas sobrevidas, ao non concorrer a

causa que dou lugar á citada convocatoria, determinada pola necesidade de contratar

un/unha  técnico/a  de  turismo para  o  concello  de  Teo  (ao  non  superar  ningún  dos

aspirantes  as  probas  da  fase  de  oposición  da  primeira  convocatoria  por  non  ter

acadado  as  puntuacións  mínimas  esixidas),  situación  que,  como  se  desprende  do

presente, viuse alterada ao estimar o Tribunal unha das reclamacións presentadas por

D.ª Liduvina Campoamor Sánchez, converténdose esta na única aspirante que superou

a  proba  da  fase  de  oposición  e  a  cuxo  favor  realizou  o  Tribunal  a  proposta  de

contratación,  realizándose  a  conseguinte  contratación  con  data  de  16  de  agosto,

deixando sen obxecto a segunda convocatoria efectuada no seu día.

En virtude do exposto, tendo en conta o disposto no artigo 84 da Lei 39/2015, do 1 de

outubro, do procedemento administrativo común das Administracións Públicas, e no

uso das facultades que me confire o artigo 21 da Lei 7/1985, de 2 de abril, reguladora

das bases de réxime local, 

RESOLVO:

Primeiro.-  Deixar  sen  efecto  a  segunda  convocatoria  do  proceso  selectivo  para  a

contratación  laboral  temporal,  por  unha  duración  de  8  meses,  mediante  concurso-

oposición,  dun/ha  técnico/a  de  turismo  para  o  concello  de  Teo,  feita  mediante

resolución  da  alcaldía  de  6  de  agosto  de  2019  (res  600/2019),  poñendo  fin  ao

procedemento en cuestión.

Segundo.-  Facer público o presente notaboleiro de anuncios do concello, na paxina

web municipal e na sede electrónica,  para xeral coñecemento e efectos oportunos.

Terceiro.- Dar conta ao Pleno na vindeira sesión ordinaria que se celebre.

E para que así conste, expido e asino a presente de orde e co visto e prace do sr.

alcalde, en  Teo,  na data que figura na marxe.

Vº e Prace       A secretaria xeral,
           O alcalde,

Rafael Carlos Sisto Edreira                 Virginia Fraga Diaz

